
Uppbygging akstursíþróttasvæðis á Seljalandsdal 

 

Undanfarna mánuði hefur verið unnið að undirbúningi verkefnis sem snýr að uppbyggingu 
æfinga- og iðkunarsvæðis fyrir torfæru-bifhjólaíþróttina enduro á Seljalandsdal. 

Á fyrri stigum verkefnisins fékkst heimild frá Ísafjarðarbæ til að skoða möguleika svæðisins með 
tilliti til akstursíþrótta og mögulegrar uppbyggingar enduro-brautar. Í framhaldi af því hefur verið 
unnið markvisst að samráði við þá aðila sem þegar nýta svæðið og mikilvæga hagsmunaaðila 
þess. 

Fundir hafa verið haldnir með fulltrúum gönguskíðadeildar Skíðafélags Ísfirðinga, 
hjólreiðadeildar Vestra sem og forstöðumanni skíðasvæða Ísafjarðarbæjar. Samstarf og samtal 
við þessa aðila hefur verið jákvætt og miðað að því að tryggja að möguleg uppbygging fari fram 
í sátt við núverandi notkun svæðisins, með gagnkvæma hagsmuni og öryggi að leiðarljósi. 

Verkefnið fékk styrk í gegnum uppbyggingarsamning við Ísafjarðarbæ sem nýttur verður til 
hönnunar og undirbúnings á fyrirhugaðri enduro-braut. Áætlað framkvæmdarsvæði hefur verið 
afmarkað á meðfylgjandi yfirlitsmynd og verður það til hliðsjónar við brautargerð.VIð útfærslu 
hennar verður markmiðið m.a. að lágmarka rask, nýta fyrirliggjandi slóða og innviði eftir fremsta 
megni og tryggja örugga framkvæmd og rekstur. 

Með vísan til framangreinds er hér með óskað eftir heimild frá Ísafjarðarbæ til að hefja 
framkvæmdir við uppbyggingu enduro-brautar á Seljalandsdal samkvæmt drögum að 
framkvæmdarsvæði og í áframhaldandi samráði við hagsmunaaðila svæðisins. 

Markmið verkefnisins er sem fyrr að skapa örugga, skipulagða og löglega aðstöðu fyrir iðkun 
akstursíþrótta á svæðinu, stuðla að auknu öryggi, draga úr óæskilegum akstri og fjölga 
tækifærum til íþrótta- og tómstundaiðkunar í sveitarfélaginu. 

Undirritaður er reiðubúinn að kynna verkefnið nánar, leggja fram hönnunargögn þegar þau liggja 
fyrir og ræða framkvæmd, tímalínu og samstarf við bæinn eftir þörfum. 

